
ᓇᐃᓴᐅᑖ:  20 – 5(2) 
 
ᐅᓪᓗᖓ:  ᕕᕗᐊᕆ 20, 2019 
 
ᐱᓪᓗᒍ:  ᐊᑐᓕᖁᔭᐅᓯᒪᔪᑦ ᐋᓐᓂᖅᑎᕆᓂᐅᕙᑦᑐᓄᑦ 

ᐃᓅᔪᓐᓃᖅᑐᓄᑦ ᕿᒥᔭᐅᕙᖕᓂᖏᓐᓄᑦ 
 
 

ᑭᒡᒍᓰᑦ ᐅᓇᓃᑦᑐᑦ ᒪᓕᒃᖢᒋᑦ ᑎᑎᕋᙵᓚᐅᖅᓯᒪᔭᖕᓄᑦ ᐊᐱᖅᑯᑎᖕᓄᑦ: 

1. ᑭᒃᑯᑐᐃᓐᓇᖕᓄᑦ ᖃᐅᔨᒪᑎᑦᑎᓂᖕᓂᖅ ᐊᑦᑕᖕᓇᙱᑦᑐᒃᑯᑦ ᐊᕕᓐᓂᖕᒥᑦ 

A. ᑭᒃᑯᓕᒫᓄᑦ ᐅᔾᔨᕆᔭᐅᒃᑲᓐᓂᕆᐊᖃᒻᒪᕆᒃᑐᖅ, ᓵᙵᔭᐅᑐᐃᓐᓇᕆᐊᓕᖕᓄᑦ ᐊᑦᑕᖕᓇᙱᑦᑐᒃᑯᑦ 
ᐊᕕᓐᓂᖕᒥᑦ ᓲᖑᔪᒥᑦ ᐊᐃᑉᐸᖏᓐᓂᑦ ᐊᑦᑕᖕᓇᖕᓂᖏᓪᓗ ᐊᐃᑉᐸᖃᐃᓐᓇᖕᓂᖅ 
ᐅᓗᕆᐊᓇᖅᓯᔾᔪᑕᐅᓇᔭᖅᑐᖅ ᐊᕐᓇᓄᑦ ᓄᑕᖅᑲᓄᓪᓗ.  

ᓇᓗᓇᐃᔭᑦᑎᐊᕐᓗᒋᑦ ᐱᒋᐊᖅᑕᐅᓯᒪᔪᑦ ᒪᓕᒐᓕᕆᔨᒃᑯᓐᓄᑦ ᐸᓖᓯᓄᓪᓗ, ᐊᑐᔨᒻᑎᑦᑎᒥ, 
ᐊᑐᓕᖅᑎᑦᑎᓯᒪᖕᒪᖔᖏᑦ 2016−ᒥᓂᓂᑦ ᑭᒃᑯᓕᒫᓂᑦ ᐅᔾᔨᖅᓱᓕᖅᑎᑦᑎᕚᓪᓕᖕᓂᖕᓂᑦ 
ᐋᓐᓂᖅᓱᖅᑕᐅᕙᒃᑐᓂᑦ, ᐋᓐᓂ6ᓱᖅᑕᐅᑐᐃᓐᓇᕆᐊᓕᖕᓂᑦ ᐃᓚᖏᓐᓂᒡᓗ. ᐃᓚᓕᐅᑎᓗᒋᑦ 
ᐅᓪᓗᖏᑦ ᖃᓄᐃᓕᐅᓂᐅᕙᓚᐅᖅᑐᓂᑦ.  
 

ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ ᐱᓕᕆᖃᑎᖃᓲᑦ ᓄᓇᓕᖕᓂᑦ ᐸᓖᓯᒃᑯᑎᒍᑦ ᓄᓇᓕᓐᓂ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑎᑎᒍᓪᓗ ᑖᒃᑯᐊ ᓄᓇᓕᖕᒥᐅᑦ ᐅᔾᔨᕈᓱᒃᑎᑕᐅᓪᓗᑎᒃ 
ᐊᑲᐅᙱᓕᐅᕈᑖᓂᑦ ᐋᓐᓂᖅᑎᕆᕙᖕᓂᖅ ᐊᑐᐃᓐᓇᐅᔪᓪᓗ ᐋᖅᑭᒋᐊᕈᑎᑦ. 



 
 

ᑕᐃᒪᐃᓕᓚᐅᖅᑳᖅᖢᖓ, ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᑦ ᐱᖃᕆᐊᖃᖕᓂᖏᓐᓂᑦ ᑭᓱᓪᓚᕆᖕᓂᑦ 
ᐱᓕᕆᐊᒃᓴᓂᑦ ᑐᕌᖓᔪᑦ ᐋᓐᓂᖅᑎᕆᑎᑦᑎᓗᐊᙱᓐᓂᕐᒥᑦ ᓄᓇᕗᒻᒥᑦ. ᑕᐃᒪᐃᒻᒪᑦ, ᐱᑕᖃᖅᐳᖅ 
ᐃᓚᒌᓄᑦ ᐋᓐᓂᖅᓯᕆᓂᖕᒧᑦ ᐱᓕᕆᔨᒻᒪᕆᖕᒥᑦ ᑐᑭᒧᐊᒃᑎᑦᑎᔨᒥᓪᓗ 
ᐋᓐᓂᖅᑎᕆᑎᑦᑎᑦᑕᐃᓕᒪᓂᖕᒥᑦ ᓄᑕᖅᑲᓄᑦ ᐃᖅᑲᓇᐃᔮᑦ ᐃᓄᓕᕆᔨᒃᑯᓐᓂᑦ.  

 

ᒪᓕᒐᓕᕆᔨᒃᑯᑦ ᐅᑯᓂᖓ ᐋᓐᓂᖅᑎᕆᖅᑕᐃᓕᒪᓂᖕᒧᑦ ᐱᓕᕆᐊᒃᓴᖃᖅᑐᑦ: 

ᑲᖏᖅᖠᓂᖕᒥᑦ ᐊᐃᑉᐸᕐᒥᓂᒃ ᐋᓐᓂᖅᑎᕆᖃᑦᑕᖅᑐᓄᑦ ᐃᓅᓯᓕᕆᔭᐅᓂᖕᒧᑦ ᐱᓕᕆᐊᒃᓴᑦ 
(ᑮᓇᐅᔭᖃᖅᑎᑕᐅᔪᑦ ᐃᑲᔫᓯᐊᒃᑯᑦ ᐊᖏᕈᑎᒃᑯᑦ ᓄᓇᓕᖕᓂᑦ ᒪᓕᒐᓕᕆᔨᒃᑯᓐᓂᑦ) 

ᖃᓄᐃᓕᔭᐅᓚᐅᔪᖃᓚᐅᖅᑳᕋᓂ ᐱᓕᕆᐊᖅᑕᓕᒃ ᐱᕋᔭᒃᓯᒪᔪᓄᑦ ᐸᓯᔭᒃᓴᐅᓕᖅᑎᓯᒪᔪᑦ 
ᐋᓐᓂᖅᑎᕆᓂᖕᒧᑦ. ᐅᓇ ᐱᓕᕆᐊᖅ ᐃᓚᖃᖅᑐᖅ 26−ᓂᑦ ᐃᖃᕐᕋᓂᑦ ᐃᓅᓯᓕᕆᔭᐅᓂᖕᒥᑦ 
ᐃᓕᑉᐹᓪᓕᖅᑎᑕᐅᓂᖕᒥᓪᓗ. ᐃᓚᐅᔪᑦ ᐃᓱᓕᑦᑎᑦᑎᐊᖅᐸᑕ ᐱᓕᕆᐊᒥᑦ, ᐃᖅᑲᖅᑐᖅᑕᐅᑎᑦᑎᔨ 
ᓴᐳᔾᔨᔨᓗ ᐱᔪᒪᓇᔭᖅᑑᒃ ᒪᓕᒐᒃᓴᖃᕐᓗᓂ ᐊᓂᑎᑕᐅᓗᓂ ᖃᓄᐃᓕᔭᐅᓯᒪᔭᖓᓂᑦ. ᐅᓇ 
ᐱᓕᕆᐊᒃᓴᖅ ᐊᑐᐃᓐᓇᐅᔪᖅ ᐃᖅᑲᖅᑐᐃᕕᒃᑯᑦ ᒪᓕᒋᐊᖃᓪᓚᕆᒃᑎᑕᓄᑦ ᐃᓄᖕᓄᑦ, 
ᐃᖅᑲᖅᑐᖅᑕᐅᓯᒫᓂᒃᑐᓄᑦ ᐊᑐᐃᓐᓇᐅᒋᓪᓗᓂᓗ ᐱᔪᒪᔪᓄᑦ ᐃᒻᒥᓂᒃ. 

ᐊᐃᑉᐸᖕᓂᑦ ᐱᓂᕐᓗᒃᓯᕙᖕᓂᖕᒧᑦ ᐃᓅᓯᓕᕆᕝᕕᒃᑕᖃᕆᓪᓗᓂ ᐃᓅᓯᓕᕆᔭᐅᕙᒃᑭᓪᓗᑎᑕᐅᖅ 
ᐋᓐᓂᖅᓱᖅᑕᐅᓯᒪᔪᑦ ᐊᐃᑉᐸᒥᖕᓄᑦ ᐱᓕᕆᐊᖃᖅᐸᒃᑭᓪᓗᑎᒡᓗ ᐅᔾᔨᖅᓱᓕᖅᑎᑦᑎᕚᓪᓕᖕᓂᖕᒥᑦ 
ᐃᓚᒌᓄᑦ ᐋᓐᓂᖅᑎᕆᕙᖕᓂᖕᓄᑦ ᐊᑲᐅᙱᓕᐅᕈᑕᐅᔪᓂᑦ ᓄᓇᓕᖕᓂᑦ.  

ᐃᓅᓯᓕᕆᔭᐅᕝᕕᒃ ᐃᓚᖃᖅᑐᖅ ᖃᐅᔨᕙᓪᓕᐊᓂᖅ ᓈᒻᒪᙱᑦᑐᓂᑦ, ᓇᓗᓇᐃᖅᓯᓂᖅ 
ᐊᒃᓱᕉᑕᐅᓲᓂᑦ, ᐅᖃᖃᑎᒌᓕᑦᑎᐊᒃᑲᓐᓂᖕᓂᖕᓂᑦ, ᐋᖅᑭᖃᑎᒌᒍᑎᒃᓴᖅᓯᐅᕐᓂᖅ, ᑭᒡᓕᓕᐅᖕᓂᖅ, 
ᓇᓗᓇᐃᖅᓯᓂᖅ ᖃᓄᐃᙱᑦᑎᐊᕐᓂᒃᑯᑦ ᐊᐃᑉᐸᕇᖕᓂᖕᓂᑦ, ᓇᓗᓇᐃᖅᓯᓂᖅ ᐃᓖᔭᖃᕐᓂᖕᒥᑦ, 
ᐊᒥᓱᐊᕐᔪᑦ ᐅᖃᐅᓯᔪᑦ ᑖᒃᑯᐊ. ᐱᓕᕆᐊᒃᓴᑦ ᐱᓕᕆᖃᑎᖃᓲᑦ ᐃᓚᐅᔪᓂᑦ ᓇᓗᓴᐃᖅᓯᓂᖕᓂᖕᓂᑦ 
ᐋᓐᓂᖅᑎᕆᓂᐅᕙᖕᓂᖕᓂᑦ ᐃᑲᔪᕐᓗᒋᓪᓗ ᖃᓄᐃᓕᐅᕈᑎᒃᓴᓂᑦ ᐋᓐᓂᖅᑎᕆᖃᑦᑕᕈᓐᓃᕈᑎᒃᓴᓂᑦ.  

10-ᖑᔪᓂᑦ ᐊᔾᔨᖓᓂᑦ ᐆᒪ ᐱᓕᕆᐊᑉ ᐱᑕᖃᖅᑐᖅ ᖃᖏᖅᖠᓂᖕᒥᑦ ᒪᒥᓴᕐᕕᐊᓂᑦ. 
ᐃᓕᓐᓂᐊᒐᒃᓴᑦ ᐱᔾᔪᑎᖃᖅᐸᒃᑐᑦ ᐊᐃᑉᐸᒥᓂᖅ ᐋᓐᓂᖅᑎᕆᖃᑦᑕᖕᓂᐅᑉ ᒥᒃᓵᓂᑦ ᑭᓯᐊᓂᑦᑕᐅᖅ 
ᓂᙵᐅᒪᒥᓂᒃ ᐊᐅᓚᑦᑎᓂᖕᒥᑦ ᐱᑕᖃᕆᓪᓗᓂ ᐊᑕᐅᓯᕐᓗ ᐅᖃᐅᓯᖃᕆᓪᓗᓂ 
ᖃᓄᐃᑦᑐᑐᐃᓐᓇᑎᒍᑦ ᐱᑦᑎᐊᙱᔾᔪᑕᐅᕙᒃᑐᓂᑦ. ᑖᓐᓇ ᐱᓕᕆᐊᒃᓴᖅ ᐊᑐᖅᑕᐅᓲᑦ 2-3 ᐊᕐᕌᒍᒧᑦ 
ᑎᒍᔭᐅᒪᔪᓄᑦ. ᐃᓐᓇᐃᑦ ᐃᓚᒋᔭᐅᑎᑕᐅᕙᒃᑐᑦ ᐱᓕᕆᐊᖃᖅᑎᑕᐅᕙᒃᖢᑎᒃ ᐃᓛᓐᓂᒃᑯᑦ.  

ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ 

ᒪᓕᒐᓕᕆᔨᒃᑯᑦ ᐃᑲᔪᖅᑐᐃᔪᑦ ᐱᓇᔪᒃᑐᓂᑦ ᐱᑦᑎᐊᖅᑕᐅᙱᑦᑐᓂᑦ ᐱᓇᓱᐊᑐᑦ ᒪᕐᕈᐃᓕᖓᔪᑎᒍᑦ 
ᐃᖅᑲᖅᑐᐃᕕᖕᒧᑦ ᐊᑐᓕᖁᔭᓂᑦ ᐊᑐᐃᓐᓇᐅᔪᑦ ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᓂᕐᒧᑦ 
ᐱᖁᔭᖓᑎᒍᑦ. ᓯᕗᓪᓕᖅ ᖃᓄᐃᓕᐅᖁᔨᓂᐅᔪᖅ ᐃᓅᑉ ᐱᓇᓱᐊᕈᓐᓇᖅᑖᑦ ᑐᐊᕕᖕᓇᖅᑐᑎᒍᑦ 
ᓴᐳᑎᓯᒪᓂᖕᒧᑦ ᑎᓕᓯᔾᔪᑎ. ᑕᐃᒪᐃᑦᑐᑦ ᑎᓕᓯᔾᔪᑏᑦ ᐃᓄᖕᓅᖓᔪᑦ ᐃᓱᒫᓘᑎᓕᖕᓄᑦ 
ᐊᑦᑕᖕᓇᖅᑕᐃᓕᒪᓂᖏᓐᓂᑦ ᒫᓐᓇᑲᐅᑎᒋ ᐃᒡᓗᖃᖅᑎᑦᑎᓚᐅᑲᑲᐃᓐᓇᕈᓐᓇᖅᖢᑎᒡᓗ ᐃᓚᒌᓄᑦ 
ᑕᖅᑭᑦᓄ ᐱᖓᓱᓄᑦ, ᓴᐳᑎᔭᐅᓯᒪᓗᓂ ᐸᒡᕕᓴᒃᑕᐅᙱᓪᓗᓂ ᓲᖑᓵᕆᔭᐅᙱᓪᓗᓂᓗ, 



 
 

ᕿᑐᙵᔭᓚᐅᑲᖕᓂᖕᒧᑦ, ᐊᓯᖏᓐᓂᒡᓗ ᐊᑐᖅᑕᐅᔭᕆᐊᓖᑦ ᓴᐳᑎᓯᒪᓂᐊᕐᓗᒍ ᐱᓇᔪᒃᑐᖅ. 
ᐊᐃᑉᐸᖓ ᑎᓕᓯᔾᔪᑕᐅᓲᑦ, ᓄᓇᓕᖕᓂ ᐃᑲᔫᑎᐅᓂᐊᖅᑐᓄᑦ ᑎᓕᐅᕆᔾᔪᑎ, ᐊᑐᖅᑕᐅᓲᖅ 
ᑕᐃᒪᐃᓐᓄᑦ ᐱᑦᑎᐊᖅᑕᐅᙱᑦᑐᒧᑦ, ᐱᑦᑎᐊᖅᑎᐅᙱᑦᑐᒧᓪᓗ, ᐃᖅᑲᖅᑐᐃᕕᒃᑯᓪᓗ 
ᐱᓕᕆᐊᒃᓴᖃᖅᑎᑕᐅᓪᓗᑎᒃ ᐃᓅᓯᓕᕆᔭᐅᓗᑎᒃ ᑕᒪᐃᓐᓂᒃ ᐊᑦᑕᖕᓇᖅᑐᖃᙱᑐᐊᖅᐸᑦ 
ᑕᒪᐃᓐᓄᒃ. ᑭᐅᒋᐊᖅᑎ ᐱᓇᔪᒃᓯᒪᔪᕐᓘᓐᓃᑦ ᓯᖁᒥᑦᑎᒃᐸᑦ ᒪᓕᒋᐊᓕᖕᓂᑦ ᓇᓕᐊᓐᓂᒃ, 
ᐸᓯᔭᒃᓴᓕᐊᖑᔪᓐᓇᖅᑑᒃ ᓯᖁᒥᑦᑎᓂᖏᓐᓂᒃ ᐃᖅᑲᖅᑐᐃᕕᖕᒧᑦ ᐊᑐᓕᖁᓂᑦ.  

ᓄᓇᓕᖕᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᑦ ᐃᑲᔪᖅᑐᐃᓲᑦ ᐃᑲᔪᖅᐸᒃᖢᑎᒃᓗ ᐱᓕᕆᐊᓂᑦ ᐃᒫᒃ: 

• ᐃᑲᔪᓲᑦ ᑎᑎᕋᖅᑕᐅᓂᖏᓐᓂᑦ ᐱᓇᔫᑎᓂᑦ ᑐᐊᕕᖕᓇᖅᑐᒃᑯᑦ ᓴᐳᒻᒥᔭᐅᔾᔪᑎᒥᑦ 
ᑎᓕᓯᔾᔪᑎᒥᑦ ᓄᓇᓕᖕᓂᑦ ᐋᖅᑭᓇᓱᐊᕈᑎᒧᓪᓘᓐᓃᑦ ᑎᓕᓯᔾᔪᑎᒥᑦ 
ᐋᓐᓂᖅᑎᖅᑕᐅᑦᑕᐃᓕᒪᔾᔪᑎᒧᑦ ᐱᓗᐊᕌᓗᒍᓐᓃᖅᑎᓪᓗᒋᓪᓗ ᐃᓚᒥᓂᑦ ᐋᓐᓂᖅᑎᕆᓂᖕᒥᑦ; 

• ᐃᑲᔪᓲᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᐸᖕᓂᐃᓂᖕᒥᑦ ᐃᓚᓕᐅᑎᓪᓗᒋᑦ ᑐᓴᐅᒪᔾᔪᑎᒃᓴᑦ 
ᐃᓂᒃᓴᓕᐅᕐᓂᖕᓂᓪᓗ ᕿᒫᕕᖕᓄᑦ, ᐃᓅᓯᓕᕆᔭᐅᓂᖕᒧᑦ, ᐱᓂᕐᓗᒃᑕᓄᑦ ᐃᑲᔫᑎᒃᓴᓄᑦ 
ᐱᓕᕆᐊᕆᔭᓄᑦ, ᓂᖀᓱᕐᕖᑦ, ᐸᓖᓯᒃᑯᓐᓄᐊᖃᑎᒋᔭᐅᓗᑎᒃ, ᐋᓐᓂᐊᕕᖕᒧᑦ, ᕿᒫᕕᖕᒧᓪᓗ 
ᑕᒪᒃᑯᐊᓗᖀᑦ; 

• ᐃᑲᔪᓲᑦ ᑎᑎᕋᖕᓂᖕᒥᑦ ᓱᖁᑎᒋᔭᐅᙱᔾᔪᑎᒃᓴᒧᑦ ᐃᖅᑲᖅᑐᐃᕕᒃᑯᑦ – ᖃᓄᐃᑦᑐᓕᒫᓄᑦ 
ᐋᓐᓂᖅᑎᕆᓂᖕᓄᑦ ᐱᔾᔪᑎᖃᓗᐊᙱᓪᓗᓂ ᐃᓚᒌᓂᑦ ᐃᓖᔭᖅᓱᐃᓂᖕᓂ. 

ᐃᖅᑲᖅᑐᐃᕕᓕᕆᓂᖅ ᐱᕋᔭᑦᑐᒥᓃᑦ ᒪᒥᓴᖅᑎᑕᐅᓂᖏᑦ ᓴᐃᒻᒪᖃᑎᒌᖕᓂᒃᑯᑦ ᐱᕋᔭᑦᑕᒥᓂᐅᔪᑦ 
ᓄᓇᓕᐅᔪᕐᓗ ᐱᓕᕆᐊᖓ  

ᑖᓐᓇ ᐃᖅᑲᖅᑐᐃᕕᓕᕆᓂᖅ ᐱᕋᔭᑦᑐᒥᓃᑦ ᒪᒥᓴᖅᑎᑕᐅᓂᖏᑦ ᓴᐃᒻᒪᖃᑎᒌᖕᓂᒃᑯᑦ 
ᐱᕋᔭᑦᑕᒥᓂᐅᔪᑦ ᓄᓇᓕᐅᔪᕐᓗ ᐱᓕᕆᐊᖓ ᐱᕋᔭᑦᑐᒥᓂᕐᓂᑦ ᐱᔪᓐᓇᖃᑦᑕᖅᑐᑦ ᒪᑯᓂᖓ 
ᐱᕋᔭᔅᓯᒪᔪᓂᑦ ᐱᒋᐊᖅᓯᓃᑦ, ᐱᒋᐊᖅᓯᔪᖅ ᓱᒋᐅᒻᒧᑦ, ᖁᑭᐅᑎᒥᑦ ᐊᑐᕐᓂᓪᓘᑎᖃᖅᓯᒪᓂᕐᒧᑦ, 
ᐊᓯᖏᓐᓄᓪᓗ ᐸᓯᔭᐅᔾᔪᑎᓕᓐᓄᑦ ᐋᓐᓂᖅᓯᕆᓂᕐᒧᑦ ᑭᓯᐊᓂ ᐱᖃᓯᐅᑎᓯᒪᙱᑦᑐᓂᑦ 
ᓄᓕᐊᕐᓂᕐᒨᖓᔪᒥᒃ ᐱᓂᕐᓗᐃᓂᖅ, ᓄᑕᕋᕐᓂᑦ ᐋᓐᓂᖅᑎᕆᓃᑦ ᐅᕙᓗ ᐃᓪᓗᒥᐅᑕᐅᖃᑎᖏᓐᓂᑦ 
ᐋᓐᓂᖅᓯᕆᓂᖅ.  

ᐱᕋᔭᑦᑐᑦ ᓱᓕ ᐸᓯᔭᔅᓴᓕᐅᖅᑕᐅᓯᒪᖏᑎᓪᓗᒋᑦ ᑖᒃᑯᓄᖓ ᑐᓂᔭᐅᔪᓐᓇᖅᑐᑦ 
ᐱᓕᕆᐊᔅᓴᒨᖅᑕᐅᓗᑎᑦ ᐸᓖᓯᒃᑯᓐᓂᑦ ᐅᕙᓗ ᐸᓯᔭᔅᓴᓕᐊᖑᓯᒪᓕᖅᑎᓪᓗᒋᑦ ᑖᒃᑯᑎᒎᓇ 
ᐃᖅᑲᖅᑐᖅᑕᐅᑎᑦᑎᔨᒧᑦ. ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᔾᔪᑕᐅᔪᑦ ᑲᒪᒋᔭᐅᔪᑦ ᓄᓇᓕᖕᒥ 
ᒪᓕᒐᓕᕆᓂᕐᒧᑦ ᑲᑎᒪᖏᔨᓐᓄᑦ. ᐱᕋᑦᑕᐅᓯᒪᔪᑦ ᐃᓚᒋᔭᐅᓗᑎᑦ ᑖᔅᓱᒥᖓ ᐱᓕᕆᐊᔅᓴᒥᑦ 
ᐃᓱᕐᒪᖅᓱᕐᓗᑎᑦ ᐱᔪᒪᑉᐸᑕ ᐊᒻᒪ ᐅᖃᐅᓯᔅᓴᖃᕐᕕᖃᖅᐸᑕ ᖃᓄᖅ ᐋᓐᓂᖅᓯᓯᒪᔪᑦ 
ᖃᓄᐃᓕᐅᕆᐊᕈᑕᐅᒃᑲᓐᓂᕈᓐᓇᕐᒪᖔᑕ. ᐱᕋᔭᔅᓯᒪᔪᑦ ᐃᓚᒋᔭᐅᔭᕆᐊᓖᑦ 
ᖃᓄᐃᒍᓐᓃᖅᑎᑦᑎᓇᓱᐊᖃᑕᐅᓂᕐᒥᑦ ᐋᓐᓂᖅᓯᒪᔭᖏᓐᓂᑦ, ᖃᓄᐃᒍᑎᒋᔭᖏᑦ ᐱᔾᔪᑕᐅᔪᑦ 
ᐅᖃᐅᓯᕆᓗᒋᑦ ᐱᕋᔭᔅᓯᒪᓚᕿᔾᔪᑎᒋᔭᖏᑦ ᐊᒻᒪ ᐱᑦᑎᐊᕐᕕᖃᕐᓗᑎᑦ ᐋᖅᑭᒋᐊᖃᑎᖃᕐᓂᕐᒥᑦ 
ᐋᓐᓂᖅᓯᒪᔭᖓᓐᓂᑦ ᐊᒻᒪ ᓄᓇᓕᓪᓗ ᐱᖃᓯᐅᑎᓗᒍ. ᑐᕌᒐᖃᖅᑐᑦ ᒪᒥᓴᕐᓂᕐᒥᑦ ᐊᒻᒪ 
ᑭᙴᒪᒋᔭᖏᓐᓂᑦ ᐱᑎᑦᑎᔪᓐᓇᕐᓂᕐᒥᑦ ᐋᓐᓂᖅᓯᔭᖓᓐᓄᑦ, ᐱᕋᔭᔅᓯᒪᔪᓄᑦ, ᓄᓇᓕᒻᒧᓪᓗ. 

ᕿᓚᒥᐅᔪᒃᑯᑦ ᐱᓕᕆᐊᒃᓴᑦ ᐱᕋᔭᒃᑕᐃᓕᒪᑎᑦᑎᓂᖕᒧᑦ 



 
 

ᕿᓚᒻᒥᐅᔪᒃᑯᑦ ᐱᕋᔭᒃᑕᐃᓕᒪᑎᑦᑎᓂᖕᒧᑦ ᐱᓕᕆᐊᑦ ᐊᐅᓚᓲᑦ ᑮᓇᐅᔭᖃᖕᓂᖏᑦ ᒪᓕᒃᖢᒋᑦ. ᑖᒃᑯᐊ 
ᐱᒋᐊᕐᙵᖅᑕᐅᓯᒪᔪᐃᓐᓇᐃᑦ. ᕿᓚᒻᒥᐅᔪᒃᑯᑦ ᐱᓕᕆᐊᒃᓴᐃᑦ ᐱᓕᕆᐊᓖᑦ 
ᐋᓐᓂᖅᑎᕆᑦᑕᐃᓕᒪᓂᖕᒥᑦ ᑕᐃᔭᐅᒐᔪᒃᐳᖅ ᐃᓕᖅᑯᒧᑦ ᐱᓕᕆᐊᖑᓂᖓᓂᑦ, ᑭᓯᐊᓂᓕ 
ᐃᓚᓕᐅᔾᔨᓯᒪᔪᑦ ᐃᓚᖏᓐᓂᑦ ᐱᓕᕆᐊᖑᓂᐊᖅᑐᓂᑦ ᐃᓚᐅᔪᓂᑦ ᑲᒪᒋᔭᖃᕋᓱᐊᖅᖢᑎᒃ 
ᐱᑦᑎᐊᙱᓐᓂᐅᔪᑦ ᐊᐃᑉᐸᕇᖕᓂᒃᑯᑦ. ᐆᒃᑑᑎᒋᓗᒋᑦ ᑕᐃᒪᐃᑦᑐᑦ ᐱᓕᕆᐊᒃᓴᑦ ᓴᖅᑭᑕᐅᓯᒪᔪᑦ 
ᒥᖅᓱᖕᓂᖕᒧᑦ ᐱᓕᕆᐊᑎᒍᑦ ᐃᓕᓐᓂᐊᕈᑕᐅᓲᖅ ᐃᓚᐅᔪᓂᑦ ᐊᓐᓄᕋᔾᔨᐅᖕᓂᖕᓂᑦ 
ᐊᐅᓪᓚᖃᑦᑕᖕᓂᖕᓂᓪᓗ ᐃᓕᓐᓂᐊᖅᑎᑕᐅᓪᓗᑎᒃ ᐊᖑᓇᓱᖕᓂᖕᒥᑦ ᐊᑦᑕᖕᓇᖅᑕᐃᓕᒪᓂᖕᒥᓪᓗ. 
ᐃᓐᓇᖕᓂᖅ ᐅᖃᐅᔾᔪᐃᔨᓂᑦ ᐃᓅᓯᓕᕆᔨᓂᒡᓘᓐᓃᑦ ᐃᓚᐅᑎᑦᑎᓲᑦ ᐃᓕᓐᓂᐊᖅᑐᖃᖅᑎᓪᓗᒋᑦ 
ᐅᖃᐅᓯᖃᖅᖢᑎᒃ ᐊᐃᑉᐸᕇᑦᑎᐊᖕᓂᖕᒥᑦ, ᖁᐊᖅᓵᖅᓯᒪᓂᖕᓂᓪᓗ, ᐊᓯᖏᓐᓂᒡᓗ 
ᐊᑲᐅᙱᓕᐅᕈᑎᒋᔭᖏᓐᓂᑦ ᐃᓚᐅᔫᑉ.  ᕿᓚᒻᒥᐅᔪᒃᑯᑦ ᐱᕋᔭᒃᑕᐃᓕᒪᑎᑦᑎᓂᖕᒧᑦ ᐱᓕᕆᐊᖑᓲᑦ 
ᓄᓇᓕᓐᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑎᖏᓐᓄᑦ. 

ᐱᕋᔭᒃᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎ 

ᒪᓕᒐᓕᕆᔨᒃᑯᑦ ᐱᓕᕆᐊᖃᖅᑐᐃᑦ ᒫᓐᓇ ᓴᖅᑭᑦᑎᓂᖕᓂᑦ ᐊᑐᐃᓐᓇᕈᓐᓇᖅᑐᒥᑦ 
ᐋᓐᓂᖅᑎᕆᑦᑕᐃᓕᒪᓂᖕᒧᑦ ᐱᓕᕆᐊᓂᑦ ᓇᓗᓴᐃᔭᖅᓯᒪᔪᑦ ᐱᕋᔭᒃᑕᐃᓕᒪᔾᔪᑎᒃᓴᓄᑦ 
ᐅᐸᓗᖓᐃᔭᐅᑖᓂᑦ – ᐃᓚᓕᐅᑎᓪᓗᒍ ᐋᓐᓂᖅᑎᕆᑦᑕᐃᓕᒪᓂᖕᒧᑦ ᐱᓕᕆᐊᑦ ᑐᕌᖓᔪᑦ 
ᖃᓄᐃᑦᑐᓄᑦ ᐋᓐᓂᖅᑎᕆᓂᐅᕙᒃᑐᑦ ᓄᓇᕗᒻᒥᑦ. ᒫᑦᓯ 2019−ᒥᑦ, ᖃᐅᔨᓴᖕᓂᖕᒧᑦ 
ᐱᓕᕆᐊᑕᖃᖏᓐᓂᐅᔪᑦ ᓄᓇᕗᒻᒥᑦ ᐊᑐᖅᑕᐅᓚᐅᖅᐳᖅ, ᑖᒃᑯᐊᓗ ᐊᕕᒃᑐᖅᓯᒪᔪᑦ ᓄᓇᓕᖕᓂᑦ 
ᒪᓕᒐᓕᕆᓂᖅ ᖃᐅᔨᓇᓱᒃᑐᑦ ᖃᓄᐃᓕᐅᕈᓐᓇᖕᒪᖔᖏᑦ ᑖᒃᑯᓄᖓ ᐱᑕᖃᙱᓐᓂᐅᔪᓄᑦ. 
 
B. ᑭᒃᑯᓕᒫᓄᑦ ᐅᔾᔨᖅᓱᓕᖅᑎᑦᑎᓇᓱᒍᑏᑦ ᐊᑐᖅᑕᐅᔭᕆᐊᓖᑦ ᑐᓴᖅᑎᑦᑎᔾᔪᑕᐅᔪᑦ ᖃᓄᖅ 
ᐃᓕᓴᖅᓯᔪᓐᓇᖕᒪᖔᑦ ᖃᓄᐃᓕᐅᑦᑎᐊᖕᓂᖕᒥᓪᓗ ᐊᐃᑉᐸᕇᑦᑎᐊᕈᓐᓃᖅᓯᒪᔪᑦ 
ᐅᓗᕆᐊᓇᖅᑐᒃᑰᓕᖅᐸᑕ. ᐱᒻᒪᕆᐅᔪᑦ ᐊᑦᑕᖕᓇᕈᑕᐅᓕᓲᑦ ᐊᒃᓱᕉᓴᖕᓇᖅᑐᒃᑰᖅᑐᑦ ᓲᕐᓗ ᑮᓇᐅᔭᓄᑦ 
ᐊᒃᓱᕉᑎᖃᒻᒪᕆᒃᑐᑦ, ᐋᖓᔮᓇᖅᑐᓄᑦ ᐃᒥᐊᓗᖕᒧᓪᓗ ᐅᐃᕆᓯᒪᓃᑦ ᐃᓚᒌᓪᓗ ᐊᕕᒃᑎᓪᓗᒋᑦ.  

ᓇᓗᓇᐃᔭᑦᑎᐊᕐᓗᒋᑦ ᑭᓱᓂᑦ ᐱᓕᕆᐊᖑᒋᐊᖅᓯᒪᔪᑦ ᒪᓕᒐᓕᕆᔨᒃᑯᑦ, ᐸᓖᓯᒃᑯᓪᓗ, 
ᐊᑐᓕᖅᑎᑕᐅᓯᒪᖕᒪᖔᖏᑦ ᑕᐃᒪᙵ 2016−ᒥᓂᓂᑦ ᐱᔾᔪᑎᒋᓪᓗᒍ ᑭᒃᑯᓕᒫᓂᑦ 
ᐅᔾᔨᖅᓱᓕᖅᐹᓪᓕᖅᑎᑦᑎᓂᖕᓂᑦ ᐅᖃᐅᓯᓖᑦ ᖃᐅᔨᔪᓐᓇᖕᓂᖕᒥᑦ ᖃᓄᐃᓕᐅᑦᑎᐊᕈᓐᓇᖕᓂᖕᒥᓪᓗ, 
ᐊᐃᑉᐸᕇᒃᑐᑦ ᐅᓗᕆᐊᓇᖅᑐᒧᐊᓕᖅᑎᓪᓗᒋᑦ. ᐃᓚᓕᐅᑎᓗᒋᑦ ᐅᓪᓗᖏᑦ 
ᖃᓄᐃᓕᐅᓂᐅᕙᓚᐅᖅᑐᓂᑦ. 

ᑕᑯᓗᒋᑦ ᑭᒡᒍᓰᑦ ᐊᑖᓃᑦᑐᑦ 1A. 

 
C. ᓄᓇᓕᖕᓂᑦ ᑐᑦᑕᕖᑦ ᐱᓕᕆᖃᑎᒌᖕᓂᒃᑯᑦ ᒐᕙᒪᒃᑯᓐᓂᑦ ᖃᐅᔨᓇᓱᓪᓗᐊᖅᑐᑦ ᓴᖅᑭᑦᑎᓂᖕᒥᑦ 
ᐊᑐᒐᒃᓴᐅᔪᒥᑦ, ᐅᓗᕆᐊᓇᙱᑦᑐᓂᑦ ᐱᖃᓐᓇᕆᔭᓄᑦ ᐃᓚᒌᓄᓪᓗ ᑐᓴᐅᒪᔭᒃᓴᖅᑖᕐᓗᑎᒃ 
ᐅᖃᖃᑎᖃᕐᓗᑎᒡᓗ ᐱᓕᒻᒪᒃᓯᒪᔪᒥᑦ ᐱᔾᔪᑎᖃᕐᓗᑎᒃ ᐃᓱᒫᓘᑕᐅᔪᓂᑦ ᐊᕐᓇᐅᑉ 
ᐊᑦᑕᖕᓇᖕᓂᖓᓃᓐᓂᖓᓂᑦ ᐊᐃᑉᐸᖓᓂᑦ. ᑖᒃᑯᐊ ᑐᑭᒧᐊᒍᑕᐅᔪᓐᓇᕋᔭᖅᑐᑦ ᖃᓄᐃᓕᐅᕆᐊᒃᓴᖅ 
ᓇᓗᒍᑎᒃ ᖃᓄᕐᓗ ᓴᐳᑎᔭᐅᔪᓐᓇᖕᒪᖔᑦ ᐱᓂᕐᓗᒃᑕᐅᓯᒪᔫᑉ ᐊᑦᑕᖕᓇᖅᑕᐃᓕᒪᓂᖓᓃᓐᓂᖓᓂ. 



 
 

ᓇᓗᓇᐃᔭᑦᑎᐊᕐᓗᒋᑦ ᐱᒋᐊᖅᑕᐅᓚᐅᖅᓯᒪᔪᑦ ᒪᓕᒐᓕᐱᔨᒃᑯᓐᓂᑦ, ᐸᓖᓯᓂᒡᓗ, ᐊᑐᓕᖅᑎᑦᑎᓯᒪᕙᑦ 
2016−ᒥᓂᓂᑦ ᖃᐅᔨᓇᓱᒃᖢᑎᒃ ᓴᖅᑭᑦᑎᓂᖕᒥᑦ ᐊᑐᒐᒃᓴᐅᔪᓂᑦ, ᐅᓗᕆᐊᓇᙱᑦᑐᒃᑯᑦ 
ᐱᖃᓐᓇᕆᔭᓄᑦ ᐃᓚᒋᔭᓄᓪᓗ ᑐᓴᕋᓱᖕᓂᐊᕐᓗᑎᒃ ᐅᖃᖃᑎᖃᕐᓗᑎᒡᓗ ᐱᓕᒻᒪᒃᓯᒪᔪᑦ 
ᐱᔾᔪᑎᖃᕐᓗᑎᒃ ᐃᓱᒫᓘᑕᐅᔪᓂᑦ ᐊᕐᓇᐅᑉ ᐊᑦᑕᖕᓇᖕᓂᖓᓃᓐᓂᖓᓂᑦ ᐊᐃᑉᐸᖓᓂᑦ.    

ᖃᐅᔨᒪᓂᐊᖅᐳᓯ ᐅᓇ ᐊᑐᖁᔭᐅᔪᑦ ᑐᕌᖓᓚᐅᖅᑐᖅ ᓄᓇᓕᖕᓄᑦ ᑐᑦᑕᕕᐅᔪᓄᑦ 
ᒪᓕᒐᓕᕆᔨᒃᑯᓐᓅᙱᑦᑐᖅ. ᑲᑐᔾᔨᖃᑎᒌᑦ ᓲᕐᓗ ᐊᒡᕕᒃᑯᑦ ᐊᓯᖏᓪᓗ ᐊᕐᓇᓄᑦ ᖀᒫᕕᐅᔪᑦ 
ᐃᓂᖃᑦᑎᐊᖅᑐᑦ ᐱᓕᕆᐊᖃᖕᓂᐊᕐᓗᑎᒃ ᑕᒪᑐᒥᖓ. ᑖᒃᑯᐊ ᑲᑐᔾᔨᖃᑎᒌᑦ ᐱᓕᕆᖃᑎᖃᓲᑦ 
ᐊᕐᓇᓂᑦ ᐅᓂᒃᑳᓕᐅᖃᑦᑕᖅᐳᑦ ᐃᓄᓕᕆᔨᒃᑯᓐᓄᑦ, ᐃᓚᒌᓄᑦ ᐋᓐᓂᖅᑎᕆᕙᒃᑐᓂᑦ 
ᖃᐅᔨᒪᔨᑕᒻᒪᕆᖃᖅᑐᑦ, ᐊᑲᐅᓛᖑᖅᑰᕋᔭᖅᑐᑦ ᑖᒃᑯᐊ ᑭᐅᒍᑎᒃ ᑕᒡᕙᙵᑦ ᐱᓕᕆᕝᕕᖕᒥᑦ. 
ᐃᓄᓕᕆᔨᒃᑯᑦ ᐊᔾᔨᖓᓂᑦ ᖃᓄᐃᓕᐅᖁᔭᐅᔪᓂᑦ ᐱᑎᑕᐅᓚᐅᖅᑐᑦ 2016−ᒥᑦ. 

ᐃᓚᒋᓪᓗᒍᓗ, ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᐃᑦ ᐱᔾᔪᑎᒋᒻᒪᒍ ᐃᓚᒌᓐᓂᑦ 
ᓂᖓᖅᑲᑦᑕᖅᑐᓂᑦ ᑕᒃᑯᒨᖅᑎᑦᑎᓗᐊᖏᓐᓂᖅᓴᐅᔪᒪᓪᓗᑎᑦ. ᓄᓇᓕᖕᒥ ᒪᓕᒐᓕᕆᓂᕐᒧᑦ 
ᐃᖅᑲᓇᐃᔭᖅᑎ, ᐃᑲᔪᖅᑕᐅᓪᓗᑎᑦ ᓄᓇᓕᖕᓂ ᐃᖅᑲᖅᑐᐃᔪᓕᕆᔨᒃᑯᓐᓂᑦ ᐊᒻᒪ ᐊᐅᓚᑦᑎᔨᒧᑦ 
ᒌᓐᓄᑦ ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᐃᑦ, ᐃᓚᒌᓂᑦ ᐱᓕᕆᖃᑎᖃᕈᓐᓇᖃᑦᑕᖅᑐᑦ 
ᐱᖃᓐᓇᕆᔭᖏᓐᓂᓪᓗ ᐱᕋᔭᑦᑕᐅᓯᒪᔪᓂᑦ ᐃᓚᒌᓂᑦ, ᑖᒃᑯᓗ ᐱᕋᔭᑦᑕᐅᔪᑦ ᐃᓚᒌᑦ 
ᐅᖃᐅᔾᔭᐅᒋᐊᖅᓯᒪᖁᓪᓗᖏᑦ ᖃᐅᔨᒪᔾᔪᑎᔅᓴᖏᓐᓂᑦ ᐊᒻᒪ ᖃᓄᐃᓕᐅᕆᐊᒃᑲᓐᓂᕈᓐᓇᕐᒪᖔᑕ 
ᑐᑭᒧᐊᒍᑎᓂᑦ ᑐᐊᕕᕐᓇᖅᑐᒃᑯᑦ ᓴᐳᒻᒥᔭᕆᐊᖃᖅᐸᑕ ᐃᖅᑲᖅᑐᐃᕕᒃᑯᑎᒍᑦ ᑎᓕᓯᔾᔪᑦ. ᐃᓱᒫᓗᑦᑐᖅ 
ᓇᓪᓕᐊᑐᐃᓐᓇᖅ ᐃᓄᒃ ᑐᔅᓯᕋᕈᓐᓇᖅᑐᖅ ᑐᐊᕕᕐᓇᖅᑐᒃᑯᑦ ᓴᐳᒻᒥᔭᕆᐊᖃᖅᐸᑕ 
ᐃᖅᑲᖅᑐᐃᕕᒃᑯᑎᒍᑦ ᑎᓕᓯᔾᔪᑎᒥᑦ ᐊᓯᒻᒥᓂᒃ ᐃᓄᒻᒥᑦ ᐱᔾᔪᔾᔨᓗᑎᑦ ᑖᔅᓱᒪ ᒪᓕᒐᓕᐊᖑᓯᒪᔪᑦ 
ᐊᑐᕐᓗᒍ. 

ᒪᓕᒐᓕᐊᖑᓯᒪᔪᖅ ᐋᖅᑭᓱᖅᑕᐅᓯᒪᔪᖅ ᐊᓪᓚᕝᕕᒃᑯᑎᒍᑦ ᑎᓕᓯᔾᔪᑎᓕᐅᕈᓐᓇᖁᓪᓗᒋᑦ, 
ᐃᖅᑲᖅᑐᐃᕕᒃᑰᖏᖔᕐᓗᑎᑦ, ᑖᒃᑯᐊ ᐱᕋᔭᑦᑕᐅᔪᑦ ᐋᓐᓂᖅᓯᕆᓂᕐᒧᑦ ᐊᓯᐊᒎᕐᕕᖃᕈᓐᓇᖁᓪᓗᒋᑦ 
ᐃᖅᑲᖅᑐᐃᕕᒃᑰᕈᑏᑦ ᐱᓕᕆᔾᔪᑏᑦ ᐊᑐᙱᖔᕐᓗᒋᑦ ᐊᒻᒪ ᐸᓖᓯᒃᑯᑎᒍᑦ ᑖᒃᑯᐊ ᐊᐃᑉᐸᕇᑦ 
ᓂᖓᖅᑕᐅᓂᕐᒦᑎᓪᓗᒋᑦ. ᑖᒃᑯᐊ ᒐᕙᒪᒥᐅᓄᑦ ᒪᓕᒃᑕᐅᔭᕆᖃᖅᑐᓕᐅᖅᑎᑦ ᖃᓄᐃᓕᐅᕐᓂᕆᔭᑦ 
ᑕᒃᑯᒨᖅᑎᑦᑎᖏᓐᓂᖅᓴᐅᒻᒪᑕ ᐊᒻᒪ ᐱᔭᕆᐊᑭᓐᓂᖅᓴᐅᓪᓗᑎᑦ ᐊᑐᖅᑕᐅᖔᖅᑎᓪᓗᒋᑦ ᐸᓖᓯᒃᑯᓐᓄᑦ 
ᓄᓇᕗᒻᒥᑦ ᐃᖅᑲᖅᑐᐃᔨᒃᑯᓂᓪᓗ ᐱᓕᕆᖃᑎᖃᕆᐊᖃᖅᑎᓪᓗᒋᑦ. 
 

D. ᐊᑐᖁᔨᕗᒍᑦ ᑖᒃᑯᐊ ᓄᓇᓕᖕᒥ ᒪᓕᒐᓕᕆᓂᖅ ᐃᖅᑲᓇᐃᔭᖅᑏᑦ ᐊᒻᒪ ᐱᕋᔭᑦᑕᐅᓯᒪᔪᓕᕆᔩᑦ 
ᐱᓕᒻᒪᒃᓴᖅᑕᐅᖁᓪᓗᑎᒍᑦ ᑐᕌᖓᔪᒥᑦ ᐃᓚᒌᓐᓄᑦ ᓂᖓᕐᓂᐅᕙᒃᑐᑦ ᑐᕌᖓᔪᓂᑦ. ᑖᓐᓇ 
ᐱᓕᒻᒪᒃᓴᐃᓂᖅ ᐃᓚᖃᕐᓗᓂ ᐃᓕᓴᖅᓯᓂᕐᒥᑦ ᖃᐅᔨᒪᔾᔪᑕᐅᔪᓐᓇᖅᑐᑦ ᖃᓄᐃᑦᑑᒻᒪᖔᑕ 
ᓴᖅᑭᔮᖅᑐᑦ ᐃᓚᒌᓐᓂᑦ ᓂᖓᖅᑕᐅᔪᖃᖅᑎᓪᓗᒍ ᐊᒻᒪ ᖃᓄᖅ ᐊᑑᑎᖃᑦᑎᐊᖅᑐᒥᑦ 
ᑲᒪᒋᔭᐅᔪᓐᓇᖁᓪᓗᒋᑦ ᑖᓐᓇ ᐃᑲᔪᖅᑕᐅᔪᖅ ᐱᓂᕐᓗᑦᑕᐅᓂᖓ ᐱᓪᓗᒍ. ᐱᒻᒪᕆᐅᒻᒪᑦ ᑖᒃᑯᐊ 
ᐱᓕᒻᒪᒃᓴᖅᑕᐅᓃᑦ ᑐᕌᒐᖃᕐᓗᑎᑦ ᑕᒪᐃᓐᓂᓕᒫᖅ ᐱᓕᕆᐊᖃᕈᓐᓇᖅᓯᒪᓗᑎᑦ ᐃᓚᒌᑦ 
ᓂᖓᕐᓂᐅᕙᒃᑐᖅ ᒪᑯᐊᓗ ᐃᓚᒋᖃᑕᐅᓗᑎᑦ 
ᐃᓱᒪᒃᑯᑦ/ᐃᑉᐱᓐᓂᐊᓂᖏᑎᒍᑦ/ᖃᓄᐃᓐᓂᖏᑎᒍᑦ/ᐅᖃᐅᓯᒃᑯᑦ ᐱᓂᕐᓗᓐᓃᑦ ᐋᓐᓂᖅᑎᕆᓃᑦ 
ᐊᑑᑎᖃᑦᑕᖅᑐᑦ ᐱᕋᔭᑦᑕᐅᔪᓄᑦ; ᐃᓕᓴᖅᓯᔪᓐᓇᓂᕐᒥᑦ ᐅᓗᕆᐊᓇᓪᓚᕆᑦᑐᒦᑦᑐᑦ ᐱᓗᐊᖅᑐᒥᑦ 
ᐊᐃᑉᐸᕇᑦ ᐊᕕᑉᐸᕋᑖᖅᑎᓪᓗᒋᒃ ᐅᕙᓗ ᐊᕕᑉᐸᓪᓕᐊᓂᕐᒦᑎᓪᓗᒋᒃ ᐊᒻᒪ ᐃᓱᒪᒧᑦ 



 
 

ᐋᓐᓂᐊᖅᑐᓕᕆᓂᖅ, ᐊᖓᔮᕐᓇᖅᑐᑦ ᐊᒻᒪ ᐃᒥᐊᓗᒻᒧᑦ ᐊᔪᓕᕈᑎᖃᖅᓯᒪᔪᖃᖅᐸᑦ 
ᖃᓄᐃᓕᐅᖅᑎᒋᔭᐅᖃᑦᑕᖅᑐᖅ. 

ᓇᓗᓇᐃᖅᑐᕐᓗᒋᑦ ᑭᓲᒻᒪᖔᑕ ᐱᓕᕆᐊᖑᕙᓪᓕᐊᔪᒪᔪᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕝᕕᖓ 
ᐊᑐᓕᖅᑎᑦᑎᓯᒪᒻᒪᖔᑕ ᑕᐃᒪᖓᓂᑦ 2016ᖑᑎᓪᓗᒍᓂᑦ ᑖᒃᑯᐊ ᐱᓕᒻᒪᒃᓴᖅᑕᐅᔾᔪᑎᔅᓴᖏᓐᓂᑦ 
ᑐᕌᖓᔪᓂᑦ ᐃᓚᒌᑦ ᓂᖓᕐᓂᐅᖃᑦᑕᖅᑐᑦ ᐱᓪᓗᒋᑦ. 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓ ᐱᓕᒻᒪᒃᓴᖅᑎᑦᑎᓂᕐᒥᑦ ᐊᑐᐃᓐᓇᐅᑎᑦᑎᔪᑦ, ᐱᓕᕆᔨᒻᒪᕆᕈᖅᓴᓂᕐᒧᑦ 
ᐊᒻᒪ ᐃᑲᔪᖅᑕᐅᓗᑎᑦ ᐃᖅᑲᐃᔮᖏᓐᓂᑦ ᐊᔪᖅᓱᖅᑕᐅᖃᑦᑕᕐᓗᑎᑦ ᑖᒃᑯᐊ ᓄᓇᓕᖕᒥ 
ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎ ᐊᒻᒪ ᐱᕋᔭᑦᑕᐅᓯᒪᔪᓕᕆᔩᑦ ᐃᖅᑲᓇᐃᔭᖃᑎᒌᑦ. 
ᐱᕕᔅᓴᖃᖅᑎᑕᐅᔪᑦ ᒪᑯᓂᖓ ᐃᓚᖃᕐᒥᔪᑦ ᐱᓕᒻᒪᒃᓴᕐᓂᕐᒥᑦ ᐊᒻᒪ ᖃᐅᔨᒪᓕᖅᑕᒻᒥᓂᒃ ᐃᓚᒌᑦ 
ᓂᖓᖅᑕᐅᖃᑦᑕᖅᑐᑦ ᒥᔅᓵᓄᑦ ᐅᖃᖃᑎᒌᖃᑦᑕᓂᕐᒥᑦ. ᑖᒃᑯᐊ ᐊᕐᕌᒍᓕᒫᖅᓯᐅᑎᑦ 
ᐱᓕᒻᒪᒃᓴᖅᑕᐅᔪᓐᓇᖅᑐᑦ ᐃᓕᓐᓂᐊᖅᑎᑦᑎᒍᑏᑦ ᐊᑐᐃᓐᓇᑎᑕᐅᔪᑦ ᓄᓇᓕᖕᒥ ᒪᓕᒐᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓄᑦ ᐃᖅᑲᖅᑐᐃᕕᓕᕆᓂᖅ ᐱᕋᔭᑦᑐᒥᓃᑦ ᒪᒥᓴᖅᑎᑕᐅᓂᖏᑦ 
ᓴᐃᒻᒪᖃᑎᒌᖕᓂᒃᑯᑦ ᐱᕋᔭᑦᑕᒥᓂᐅᔪᑦ ᐊᒻᒪ ᑖᒃᑯᐊ ᐱᔨᑦᑎᕈᑏᑦ ᐱᓕᕆᐊᖑᓗᑎᑦ ᐊᑐᕐᓗᒍ 
ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᓂᕐᒧᑦ ᐱᖁᔭᐃᑦ.  

E. ᐊᑐᓕᖁᔨᕗᒍᑦᑕᐅᖅ ᐃᓕᖅᑯᓯᖃᖃᑎᒌᙱᑦᑐᑦ ᐊᒻᒪ ᐃᓕᖅᑯᓯᖃᖃᑎᒌᙱᒃᑲᓗᐊᖅᑎᓪᓗᒋᑦ 
ᐱᓕᕆᖃᑎᒌᒍᓐᓇᕐᓂᖅ ᑖᒃᑯᐊ ᐃᓕᓐᓂᐊᖅᑕᐅᔭᕆᐊᓕᓐᓂᑦ ᐃᓕᓯᒪᖃᑕᐅᓗᑎᑦ ᑕᒪᐃᓐᓂᓕᒫᖅ 
ᐱᓕᒻᒪᒃᓴᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᒍᑕᐅᔪᒧᓂᑦ ᐃᖅᑲᓇᐃᔮᓕᓐᓄᑦ ᑖᒃᑯᓄᖓ 
ᓯᕗᓪᓕᖅᐹᖑᓗᑎᑦ ᑲᒪᖃᑦᑕᖅᑐᑦ ᖃᓄᐃᑦᑐᑐᐃᓐᓇᕐᓂᑦ ᓲᕐᓗ ᐸᓖᓯᒃᑯᑦ, ᐋᓐᓂᐊᕕᒻᒥᑦ 
ᐃᖅᑲᓇᐃᔭᖅᑏᑦ, ᐃᓚᒌᑦ ᓂᖓᖅᑕᐅᖃᑦᑕᖅᑐᓕᕆᔨ/ᐃᑲᔪᖅᑎᒋᑦ ᐃᖅᑲᓇᐃᔭᖅᑏᑦ.  

ᓇᓗᓇᐃᔭᖅᓯᒪᓗᒋᑦ ᐅᖃᐅᓯᕆᔭᐅᓕᑦ ᖃᓄᐃᑦᑐᓂᑦ ᐱᓕᕆᐊᖑᕙᓪᓕᐊᔪᒪᔪᑎᒋᓯᒪᔭᖏᓐᓂᑦ 
ᖃᓄᐃᓕᐅᕈᑎᖃᖅᓯᒪᒻᒪᖔᑕ ᒪᓕᒐᓕᕆᔨᒃᑯᑦ ᐱᓕᕆᕝᕕᖓ, ᐊᒻᒪᓗ ᐸᓖᓯᒃᑯᑦ, ᑖᒃᑯᐊ 
ᐊᑐᓕᖅᑎᑕᐅᓯᒪᓕᖅᑎᓪᓗᒋᑦ 2016ᒥᓂᑦ ᐃᓕᖅᑯᓯᖃᖃᑎᒌᙱᑦᑐᑦ ᐊᒻᒪ 
ᐃᓕᖅᑯᓯᖃᖃᑎᒌᙱᒃᑲᓗᐊᖅᑎᓪᓗᒋᑦ ᐱᓕᕆᖃᑎᒌᒍᓐᓇᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᖅ 
ᐃᓚᓕᐅᔾᔭᐅᓗᑎᑦ ᐱᓕᒻᒪᒃᓴᖅᑕᐅᔭᕆᐊᓕᓐᓄᑦ ᐃᖅᑲᓇᐃᔭᖅᑎᓄᑦ ᓯᕗᓪᓕᖅᐹᖑᓗᑎᑦ 
ᑲᒪᖃᑦᑕᕆᐊᓕᓐᓄᑦ, ᐃᓚᒋᔭᐅᓗᑎᑦ ᐸᓖᓯᒃᑯᑦ. ᐃᓚᓕᐅᑎᓗᒋᑦ ᐅᓪᓗᖏᑦ 
ᖃᓄᐃᓕᐅᓂᐅᕙᓚᐅᖅᑐᓂᑦ. 

ᐃᓅᓯᖃᑦᑎᐊᕐᓂᕐᒧᑦ ᑐᖅᑲᖅᑕᕐᕕᒃ ᐊᑐᐃᓐᓇᖃᖅᑎᑦᑎᖃᑦᑕᓲᑦ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᐱᓕᒻᒪᒃᓴᖅᑎᑦᑎᓂᕐᒥᑦ ᐊᑎᖃᖅᑐᖅ ᑖᓐᓇ "ᐱᓕᕆᖃᑎᒌᒍᓐᓇᕐᓂᖅ ᐃᓱᒪᒋᔪᓐᓇᐃᖃᑎᒌᓐᓂᒃᑯᑦ: 
ᓄᓇᖃᖅᑳᖅᓯᒪᔪᑦ ᐃᓕᖅᑯᓯᕐᒥᓂ ᐱᔪᓐᓇᑦᑎᐊᕐᓂᖅ". ᑖᒃᑯᐊ ᐱᓕᒻᒪᖅᑎᑦᑎᒍᑏᑦ ᐃᓚᖃᖅᑐᑦ 
ᐃᓕᖅᑯᓯᖃᖃᑎᒌᙱᑦᑐᓂᑦ ᐃᓕᓐᓂᐊᖅᑎᑦᑎᓂᕐᒥᑦ ᐃᓕᖅᑯᓯᖃᖃᑎᒌᙱᑦᑑᒐᓗᐊᑦ 
ᐱᓕᕆᖃᑎᒌᒍᓐᓇᑦᑎᐊᕈᓐᓇᕐᓂᖏᓐᓂᑦ. ᐃᖅᑲᓇᐃᔭᖅᑎᖁᑎᕗᑦ ᓇᓕᐊᑐᐃᓐᓇᖅ ᐃᓚᐅᔪᒪᒍᑎᒃ 
ᐃᓕᓐᓂᐊᖃᑕᐅᖃᑦᑕᖁᕙᕗᑦ. ᐃᓚᖓᑦ ᐃᓕᓐᓂᐊᓚᐅᖅᑐᖅ ᐱᓕᕆᐊᖃᖕᓂᐊᖅᖢᓂ ᐸᓖᓯᐅᓗᓂ. 

2. ᒪᓕᒐᕐᓂᒃ ᑲᔪᓯᑎᑦᑎᓂᖅ 

K. ᐊᑐᓕᖁᔨᕗᒍᑦ ᐸᓖᓯᒃᑯᑦ ᐱᔨᑦᑎᖃᑦᑕᖅᑐᑦ ᐃᓕᓐᓂᐊᐸᓪᓕᐊᖏᓐᓇᖅᑎᑕᐅᓗᑎᑦ 
ᐱᓕᒻᒪᒃᓴᖅᑕᐅᓗᑎᑦ ᐱᐅᓛᒥᑦ ᐊᑐᖅᑕᐅᔪᓐᓇᖅᑐᓂᑦ ᑲᒪᒋᐊᖃᖅᑎᓪᓗᒋᑦ ᐃᓚᒌᑦ 



 
 

ᓂᖓᕐᓂᐅᕙᒃᑐᓂᑦ ᐱᓗᐊᖅᑐᒥᑦ ᐃᓄᐊᕈᒪᖃᑦᑕᖅᓯᒪᔪᓂᑦ ᐃᓅᓯᕐᒥᓂᓪᓗ 
ᑭᐱᓯᒍᒪᖃᑦᑕᖅᓯᒪᔪᓂᓪᓗ, ᐊᕕᖃᑦᑕᖅᑐᓂᑦ, ᐊᖓᔮᕐᓇᖅᑐᓄᑦ ᐃᒥᐊᓗᒻᒧᓪᓗ 
ᐊᔪᓕᕈᑎᖃᖅᓯᒪᔪᓄᑦ ᐊᒻᒪ ᐊᐃᑉᐸᕐᒥᓂᒃ ᐱᖁᑎᖃᕐᓂᒦᓗᐊᖅᑐᓂᑦ ᐋᓐᓂᖅᑐᖃᑦᑕᑕᓂᒃ.  

ᐅᖃᐅᓯᕆᔭᐅᓕᒃ ᓇᓗᓇᐃᓗᒋᑦ ᐱᓕᕆᐊᖑᕙᓪᓕᐊᔪᑕᐅᔪᑦ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓂᑦ, 
ᐸᓖᓯᒃᑯᓂᓪᓗ, ᑖᒃᑯᐊ ᐊᑐᓕᖅᑎᑕᐅᓯᒪᔪᑦ 2016ᒥᑦ ᐱᒋᐊᕐᓗᒍ ᑖᒃᑯᐊ ᑲᔪᓰᓐᓇᖅᑐᒥᑦ 
ᐱᓕᒻᒪᒃᓴᖅᑕᐅᖃᑦᑕᖅᑐᑦ ᐸᓖᓯᒃᑯᑦ ᑲᒪᒋᑎᓪᓗᒋᑦ ᐱᐅᓛᒥᑦ ᐊᑐᕈᓐᓇᕈᓐᓇᖃᑦᑕᖁᓪᓗᒋᑦ ᐃᓚᒌᑦ 
ᓂᖓᖅᑕᐅᖃᑦᑕᖅᑐᑦ ᐱᓪᓗᒋᑦ ᐱᓗᐊᖅᑐᒥᑦ ᐃᓄᐊᕈᒪᖃᑦᑕᖅᓯᒪᔪᓂᑦ ᐃᓅᓯᕐᒥᓂᓪᓗ 
ᑭᐱᓯᒍᒪᓯᒪᖃᑦᑕᖅᑐᓂᑦ, ᐊᕕᖃᑦᑕᖅᑐᓂᑦ ᐊᖓᔮᕐᓇᖅᑐᓄᑦ ᐃᒥᐊᓗᒻᒧᓪᓗ ᐊᔪᓕᕈᑎᖃᖅᓯᒪᔪᓂᑦ 
ᐊᒻᒪ ᐊᐃᑉᐸᕐᒥᓂᒃ ᐱᖁᑎᖃᕐᓂᕐᒦᓗᐊᖅᑐᓂᑦ ᐋᓐᓂᖅᑐᖃᑦᑕᖅᑕᓂᒃ. ᐃᓚᓕᐅᑎᓗᒋᑦ ᐅᓪᓗᖏᑦ 
ᖃᓄᐃᓕᐅᓂᐅᕙᓚᐅᖅᑐᓂᑦ. 

ᐸᓖᓯᒃᓴᓕᒫᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐱᓇᓱᐊᕈᓯᖕᓄᑦ 26−ᓄᑦ ᐸᓖᓯᙳᓚᐅᕋᑎᒃ. 
ᐃᓕᓐᓂᐊᒃᑲᓐᓂᖃᑦᑕᕆᐊᓖᑦ ᓇᓗᓇᐃᒃᑯᑕᖅᑖᒃᑲᓐᓂᖅᐸᒡᓗᑎᒃ ᖃᖓᓕᒫᖅ. ᑖᓐᓇ ᐱᓕᒻᒪᒃᓴᕐᓂᖅ 
ᐃᓚᖃᖅᑐᖅ ᖃᓄᐃᓕᐅᕈᓐᓇᖅᓯᓂᖕᒥᑦ ᐊᒃᓱᕉᓴᒃᑐᖃᖅᑎᓪᓗᒍ, ᐃᓚᐅᓪᓗᑎᒃ ᐋᓐᓂᖅᑎᕆᓂᐅᔪᑦ. 
 

L. ᐃᓇᑦᑎᒋᐊᒃᑲᓐᓂᖅᐳᒍᑦ ᑖᒃᑯᐊ ᐸᓖᓯᒃᑯᑦ ᕿᒥᕐᕈᒋᐊᒃᑲᓐᓂᖃᑦᑕᖁᓪᓗᒋᑦ ᐊᔾᔨᒌᙱᑦᑐᑦ 
ᐋᓐᓂᐊᖅᑐᑕᐅᖃᑦᑕᖅᑐᑦ ᐋᓐᓂᐊᖅᑎᕆᔨᖏᓪᓗ ᐱᓕᕆᖃᑎᒋᔭᐅᖏᓐᓇᖁᓪᓗᒋᑦ ᑕᒪᒃᑯᐊ 
ᓈᒻᒪᓈᖅᓯᒪᑦᑎᐊᖁᓪᓗᒋᑦ ᐊᑐᐊᒐᐃᑦ, ᐱᓕᕆᔾᔪᓰᑦ ᐊᒻᒪ ᑎᓕᓯᔾᔪᑏᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 
ᐃᓕᑦᑎᒍᑕᐅᓗᑎᓪᓗ ᐊᒻᒪ ᐱᐅᓯᕙᓪᓕᐊᖏᓐᓇᖁᓪᓗᒋᑦ ᑕᒪᒃᑯᐊ ᐱᓕᕆᔾᔪᑎᖏᑦ. 

ᐅᖃᐅᓯᕆᔭᐅᓕᒃ ᓇᓗᓇᐃᓗᒋᑦ ᐱᓕᕆᐊᖑᕙᓪᓕᐊᔪᑕᐅᔪᑦ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓂᑦ, 
ᐸᓖᓯᒃᑯᓂᓪᓗ, ᑖᒃᑯᐊ ᐊᑐᓕᖅᑎᑕᐅᓯᒪᔪᑦ 2016ᒥᑦ ᐱᒋᐊᕐᓗᒍ ᕿᒥᕐᕈᔭᐅᓗᑎᑦ 
ᐱᓕᕆᖃᑎᒌᖃᑦᑕᖅᓯᒪᓂᖏᑦ ᐱᕋᔭᑦᑕᐅᓯᒪᔪᓪᓗ ᐱᕋᔭᔅᓯᒪᔪᓪᓗ ᑕᒪᒃᑯᐊ ᓈᒻᒪᓛᖏᑦ ᐊᑐᐊᒐᑦ 
ᐱᓕᕆᔾᔪᓰᑦ ᐊᒻᒪ ᑎᓕᓯᔾᔪᑏᑦ ᒪᓕᑦᑕᐅᓯᒪᔪᑦ ᑕᒪᒃᑯᐊ ᐃᓕᑦᑎᒍᑕᐅᓗᑎᑦ ᐱᐅᓯᕚᓪᓕᖁᓪᓗᒋᓪᓗ 
ᐱᓕᕆᔾᔪᑎᖏᑦ. ᐃᓚᓕᐅᑎᓗᒋᑦ ᐅᓪᓗᖏᑦ ᖃᓄᐃᓕᐅᓂᐅᕙᓚᐅᖅᑐᓂᑦ. 

ᐸᓖᓯᒃᑯᑦ ᐃᓕᕝᕕᖃᖃᑦᑕᖅᑐᑦ ᐊᑐᓂᑦ ᐱᓕᕆᐊᕆᔭᖏᓐᓂᑦ ᐱᓕᕆᖃᑎᒋᔭᖏᓐᓂᓪᓗ ᓄᓇᓕᓐᓂᑦ 
ᐊᒻᒪ ᐊᑐᖅᑕᐅᖃᑦᑕᖅᑐᑦ ᑖᒃᑯᐊ ᐊᑐᖅᓯᒪᔭᖏᑦ ᐱᐅᓂᖅᓴᒃᑯᑦ ᐱᔨᑦᑎᕈᓐᓇᖃᑦᑕᖁᓪᓗᒋᑦ 
ᓄᓇᕗᒻᒥᐅᓂ. ᐊᒻᒪ ᑕᑯᔪᒪᓪᓚᕆᑦᑕᕗᑦ ᖃᓄᐃᓕᖓᓂᐊᕐᓂᖏᑦ ᐊᒻᒪ ᐊᑐᓕᖁᔭᐅᔾᔪᑏᑦ ᑖᒃᑯᓂᖓ 
ᑲᑎᒪᑎᑦᑎᖃᑦᑕᕐᓂᐅᓚᖅᑐᓂᑦ ᔭᒐᐃᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓂᕕᐊᖅᓯᐊᓪᓗ. ᐱᓕᕆᐊᔅᓴᖅᑖᖅᑎᑦᑎᓂᖏᑦ ᐃᓚᖃᕐᒪᑕ ᕿᒥᕐᕈᓂᕐᒥᑦ ᐱᓕᕆᕝᕕᑦᑎᒍᑦ ᐊᑐᐊᒐᐃᑦ 
ᐊᒻᒪ ᐱᓕᕆᔾᔪᓰᑦ ᐊᑦᑐᐃᓂᖃᖃᑦᑕᕐᒪᖔᑕ ᐱᔾᔪᑎᓕᓐᓂᑦ ᐃᓚᒌᑦ ᓂᖓᕐᓂᐅᕙᒃᑐᓂᑦ. 

3. ᑐᑭᓯᑎᑕᐅᔪᒪᕗᖓ ᖃᓄᐅᑦᑐᓂᑦ ᐊᑐᐃᓐᓇᐅᕕᐅᒻᒪᖔᑕ ᐊᒻᒪ ᐃᑲᔪᕈᑎᔅᓴᖃᕐᒪᖔᑕ ᐃᓄᓐᓄᑦ 
ᑕᒪᒃᑯᖓ ᐃᓱᒫᓘᑎᖃᖅᑐᓄᑦ ᐃᓚᒋᔭᐅᔪᖅ ᐊᑦᑕᕐᓇᖅᑐᒦᑐᐃᓐᓇᕆᐊᖃᕐᓂᖓᓄᑦ. 

ᐅᖃᐅᓯᖃᕈᓐᓇᖏᑦᑐᓂᑦ ᐱᔾᔪᔾᔨᓗᖓ ᐊᓯᓐᓂᑦ ᐱᓕᕆᕝᕕᐅᔪᓂᑦ ᑭᓯᐊᓂᓕ ᐃᑲᔪᕈᑏᑦ 
ᐊᑐᐃᓐᓇᐅᔪᓂᑦ ᑖᒃᑯᓇᙵᑦ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓐᓃᖔᖅᑐᓂᑦ. ᐱᔾᔪᑎᑕᖃᕐᒪᑦ 
ᐊᑦᑐᐃᖃᑦᑐᖅᑐᒥᑦ ᐊᒥᓱᓂᑦ ᐱᓕᕆᕝᕕᐅᔪᓂᑦ ᓲᕐᓗ ᐃᓄᓕᕆᔨᒃᑯᑦ ᐱᓕᕆᕝᕕᖓᓐᓂᑦ ᐃᓚᒌᑦ 
ᓂᖓᕐᓂᐅᕙᒃᑐᓕᕆᔨᖏᑦ ᐊᒻᒪ ᓄᓇᓕᓐᓂ ᐃᓄᓕᕆᔨ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 



 
 

ᐱᓕᕆᕝᕕᖓ ᑖᒃᑯᐊ ᐊᑐᐃᓐᓇᐅᑎᑦᑎᖃᑦᑕᖅᑐᑦ ᐃᓱᒪᒃᑯᑦ ᖃᓄᐃᖏᑦᑎᐊᕐᓂᒧᑦ ᐃᑲᔪᖅᑎᓂᑦ.  
 
ᒪᓕᒐᓕᕆᔨᒃᑯᑦ ᐱᓕᕆᕝᕕᖓ, ᐅᖃᐅᓯᐅᖅᑲᐅᒻᒪᑦ ᖁᓛᓂ, ᑲᒪᔨᐅᒻᒪᑕ ᐊᒻᒪ 
ᑮᓇᐅᔭᖃᖅᑎᑦᑎᔨᐅᓪᓗᑎᑦ ᓄᓇᓕᓐᓂ ᐃᖅᑯᖅᑐᐃᕕᓕᕆᔨᒃᑯᓐᓄᑦ ᐃᑲᔪᖅᑎᓂᑦ ᓄᓇᕗᒻᒥ 
ᓄᓇᓕᓐᓂᑦ. ᐃᓲᓗᑦᑐᑦ ᐃᓚᒋᔭᐅᔪᖅ ᐱᖃᓐᓇᕆᔭᐅᔪᕐᓗ ᑖᒃᑯᓄᖓ ᓇᓪᓕᐊᓐᓄᑐᐃᓐᓇᖅ 
ᖃᐅᔨᒃᑲᐃᔪᓐᓇᖅᑐᑦ ᑐᑭᓯᒋᐊᕐᓗᑎᑦ ᖃᓄᖅ ᐱᓇᓱᐊᕈᓐᓇᕐᒪᖔᑦ ᑐᐊᕕᕐᓇᖅᑐᒃᑯᑦ 
ᓴᐳᒻᒥᔭᐅᔪᖃᕆᐊᖃᖅᐸᑦ ᑎᓕᓯᔾᔪᑎᒥᑦ ᑖᒃᑯᐊ ᑐᐊᕕᕐᓇᒃᑯᑦ ᓴᑉᐳᒻᒥᔭᐅᖁᓪᓗᒋᑦ ᓇᓪᓕᒋᔭᖏᑦ 
ᐱᔾᔪᑎᓗᒋᑦ. 

4. ᐊᒻᒪᓗ ᓱᓕ ᑐᑭᓯᑎᑕᐅᔪᒪᕗᖓ ᖃᓄᐃᑦᑐᓂᑦ ᐊᑐᐃᓐᓇᖅᑕᖃᕐᒪᖔᑕ ᐊᒻᒪ 
ᐃᑲᔪᕈᑎᑕᖃᕐᒪᖔᖅ ᐊᑐᐃᓐᓇᐅᔪᓂᑦ ᐋᓐᓂᖅᓱᖅᑕᐅᔪᖅ ᐃᓚᒌᑦ ᓂᖓᕐᓂᐅᕙᒃᑐᑦ 
ᐃᓕᓴᖅᓯᓯᒪᑦᑎᐊᓂᖏᑉᐸᑕ ᐊᑦᑕᕐᓇᕈᑕᐅᔪᑦ ᖃᓄᐃᑦᑑᒻᒪᖔᑕ ᐊᐃᑉᐸᕆᓚᐅᖅᑕᖓᓂᑦ ᐅᕙᓗ 
ᓇᒥᓂᖅ ᕿᑐᕐᖓᖏᓐᓄᓪᓗ. 
 
ᐅᓇ ᑭᐅᔭᕆᐊᒃᓴᖅ ᐊᔪᕐᓇᖅᑐᖅ. ᑭᓇᑐᐃᓐᓇᖅ ᐃᓕᓴᖅᓯᔪᓐᓇᖏᑉᐸᑦ 
ᐊᑦᑕᕐᓇᑐᒦᑐᐃᓐᓇᕆᐊᖃᕐᓂᖓᓂᑦ, ᐃᑲᔪᖅᑕᐅᔭᕆᐊᖃᕐᓂᕐᒥᓂᒃ ᖃᐅᔨᒃᑲᐃᔾᔮᖏᒻᒪᑕ, 
ᐊᑐᐃᓐᓇᐅᕕᐅᑦᑎᐊᕋᓗᐊᖅᑎᓪᓗᒋᑦ ᖃᓄᐃᑦᑐᑐᐃᓐᓇᕐᓂᑦ ᐃᑲᔪᕈᑕᐅᔪᓐᓇᖅᑐᓂᑦ. ᓄᓇᕗᑦ 
ᒐᕙᒪᒃᑯᖏᑦ ᐃᓚᒋᔭᐅᔪᓐᓇᕐᖓᑕ ᑭᓯᐊᓂ ᐃᓄᒃ ᑖᓐᓇ ᐱᔪᓐᓇᑎᑦᑎᑉᐸᑦ ᐅᕙᑦᑎᓐᓂᒃ 
ᐃᑲᔪᖅᑕᐅᔪᒪᓂᖓ ᒪᓕᓪᓗᒍᑦ. ᓄᓇᕗᑦ ᒐᕙᒪᒃᑯᖏᑦ ᒪᑐᐃᖔᑦᑎᐊᖅᑐᑦ 
ᖃᓄᐃᓕᐅᕆᐊᒃᑲᓐᓂᖁᔭᐅᑉᐸᑕ ᐃᓱᒪᒋᔭᖃᕈᔅᓯ ᖃᓄᒃᑲᓐᓂᖅ ᑕᖅᑲᐅᖓ 
ᐱᔾᔪᔾᔨᒋᐊᒃᑲᓐᓂᕈᓐᓇᕐᒪᖔᑕ. 

ᐅᖃᕆᐊᒃᑲᓐᓂᕈᒪᔪᒍᑦ ᐃᓚᒌᑦ ᓂᖓᖅᑕᐅᖃᑦᑕᖅᑐᑦ ᐱᓪᓗᒋᑦ ᐱᓕᕆᕝᕕᒻᒥᑦ ᐊᒥᓱᑦ ᐱᓕᕆᐊᔅᓴᐃᑦ 
ᐊᑐᖅᑕᐅᖃᑦᑕᖅᑐᑦ ᐊᒻᒪ ᑕᒪᓐᓇ ᒐᕙᒪᒃᑯᑦ ᐃᓄᑑᑎᔪᓐᓇᖏᑕᖓ ᐱᓕᕆᐊᕆᓇᓱᓪᓗᒍ. 
ᐃᓚᒌᓐᓂᑦ ᓂᖓᖅᓯᖃᑦᑕᕈᓐᓃᖅᐹᓪᓕᖅᑎᑦᑎᓇᓱᓐᓂᕐᒥᑦ ᓄᓇᕗᒻᒥ ᓄᓇᓖᑦ ᑕᒪᐃᑕ 
ᐊᔅᓱᕈᐊᕆᔭᕆᐊᓕᖓ, ᒐᕙᒪᒃᑯᓐᓄᑦ ᐃᑲᔪᖅᑕᐅᓗᑎᑦ, ᐊᓯᐊᒍᓪᓗ ᑕᑯᔪᓐᓇᕐᓗᑎᒍᑦ ᖃᓄᖅ 
ᐃᓱᒪᒋᔭᐅᒻᒪᖔᑕ ᐋᓐᓂᖅᑎᕆᖃᑦᑕᕐᓂᐅᔪᖅ. ᐱᒻᒪᕆᐅᒋᔭᐅᔪᑦ ᐅᑉᐱᕆᔭᐅᔪᓪᓗ ᐃᓚᒌᑦ 
ᓂᖓᕐᓂᐅᕙᒃᑐᖅ ᐊᒻᒪ ᐊᕐᓇᐃᑦ ᐋᓐᓂᐊᖅᓱᖅᑕᐅᖃᑦᑕᕐᓂᖏᑦ ᐱᓪᓗᒍ ᐊᓯᔾᔨᐸᓪᓕᐊᔪᖅ ᑭᓯᐊᓂ 
ᐅᕙᒍᑦ ᑕᒪᑦᑕ ᒪᑭᑕᒋᐊᕐᓗᑕ ᐊᔅᓱᕈᐊᕆᔭᕆᐊᓕᕗᑦ ᐃᑲᔪᕐᓗᒋᑦ ᐃᓄᐃᑦ ᐃᓅᓯᖏᓐᓂᑦ ᑕᒪᒃᑯᓂᖓ 
ᐃᓅᕕᖃᖃᑦᑕᖅᑐᑦ ᖁᕕᐊᓇᖏᑦᑐᒥᒃ ᐊᐃᑉᐸᕇᓐᓂᕐᒦᑦᑐᑦ.   

